
მონაცემთა ბაზის სერვერის სახელმწიფო შესყიდვისთვის  

შექმნილი სატენდერო კომისიის სხდომის 

(SPA210002572) 

ო ქ მ ი N2 

                      

ქ. თბილისი                                                                                   30 სექტემბერი, 2021 წ. 

                                                                    

სხდომას ესწრებოდნენ: 

სატენდერო კომისიის თავმჯდომარე: გიორგი ჯიჯეიშვილი 

სატენდერო კომისიის წევრები: ვლადიმერ სიჭინავა, დავით კურდღელაიძე, ირაკლი სვანიძე, ნათია ხუჯაძე 

სატენდერო კომისიის აპარატის  წევრები: ნათია დონდუა, ანა ომანაძე 

 

დღის წესრიგი: მონაცემთა ბაზის სერვერის სახელმწიფო შესყიდვის მიზნით გამოცხადებულ ერთეტაპიან 

ელექტრონულ ტენდერში ცვლილების შეტანა. 

მოისმინეს: სატენდერო კომისიის წევრის, დავით კურდღელაიძის გამოსვლა, რომელმაც დამსწრე პირებს 

მოახსენა, რომ „ელექტრონული ტენდერის ჩატარების წესის დამტკიცების შესახებ” სახელმწიფო შესყიდვების 

სააგენტოს თავმჯდომარის 2017 წლის 14 ივნისის N12 ბრძანებით დამტკიცებული წესის საფუძველზე 2021 

წლის 24 სექტემბერს, სახელმწიფო შესყიდვების ერთიანი ელექტრონული სისტემის მეშვეობით გამოცხადდა 

NSPA210002572 ელექტრონული ტენდერი, აღსანიშნავია რომ მითითებულ ტენდერში, ამა წლის 28 

სექტემბერს ერთიანი ელექტრონული სიტემის საშუალებით „მიმწოდებელი  1“-ის მიერ დაისვა შეკითხვა 

შესყიდვის ობიექტის ტექნიკურ პარამეტრებთან, კერძოდ, რაიდ კონტროლერთან დაკავშირებით „RAID 1TP-

ისა და RAID 10TP“-ის ჩანაწერის კორექტირების შესახებ.  

შესყიდვის ობიექტის სავარაუდო ღირებულების დადგენის მიზნით, ფასთა კვლევა სწორედ სსიპ -

სახელმწიფო სერვისების განვითარების სააგნეტოს მიერ შედგენილი, ელექტრონულ ტენდერში 

თანდართული ტექნიკური დავალებით ჩატარდა. ფასთა კვლევის პროცესში მოცემული პარამეტრების 

არსებობასთან დაკავშირებით რაიმე სახის შენიშვნა ან კომენტარი პოტენციური მიმწოდებლების მხრიდან არ 

გამოთქმულა. გასათვალისწინებელია, რომ ელექტრონული ტენდერის გამოცხადების შემდგომ, ასევე ერთ-

ერთი დაინტერესებული კომპანიის მიერ, სატენდერო კომისიის აპარატის წევრთან (სატელეფონო 

კომუნიკაციის საშუალებით) დაისვა საკითხი სწორედ ზემოთ ხსენებული პარამეტრის ცვლილების შესახებ.  

აღნიშნულის გათვალისწინებით, ჩატარდა დამატებითი კვლევა, მხარეთა თანაბარ პირობებში ჩაყენების, 

ასევე ჯანსაღი კონკურენციის პირობებში სახელმწიფო შესყიდვის ჩატარების მიზნით, მიზანშეწონილად 

მიმაჩნია შესყიდვის ობიექტის ტექნიკური დავალების კორექტირება. კერძოდ, ნაცვლად რაიდ 

კონტროლერის არსებული პარამეტრისა - „RAID 0/1/5/6/10/50/60/1TP/10TP“, მითითებული იქნას - „RAID 

0/1/5/6/10/50/60““. 

სატენდერო კომისიის წევრის, დავით კურდღელაიძის გამოსვლის შემდეგ, 

სატენდერო კომისიამ დაადგინა:   

1. დადასტურებულ იქნეს სატენდერო კომისიის წევრის, დავით კურდღელაიძის მიერ გამოთქმული 

მოსაზრებები შესყიდვის ობიექტის ტექნიკური დავალების ცვლილებასთან დაკავშირებით; 

2. „სახელმწიფო შესყიდვების შესახებ“ საქართველოს კანონის 121 მუხლის მეცხრე პუნქტის შესაბამისად, 

შეიცვალოს შესყიდვის ობიექტის ტექნიკური დავალება; 

3.  „ელექტრონული ტენდერის ჩატარების წესის დამტკიცების შესახებ“ სახელმწიფო შესყიდვების სააგენტოს 

თავმჯდომარის 2017 წლის 14 ივნისის N12 ბრძანებით დამტკიცებული წესის მე-6 მუხლის მე-6 პუნქტის 

შესაბამისად, სატენდერო კომისიის აპარატს დაევალოს წინამდებარე ოქმის სახელმწიფო შესყიდვების 

ერთიან ელექტრონულ სისტემაში ატვირთვა; 

4.  სატენდერო კომისიის წინამდებარე საოქმო გადაწყვეტილება შეიძლება გასაჩივრდეს დავების განხილვის 

საბჭოში, მისი სახელმწიფო შესყიდვების ერთიან ელექტრონულ სისტემაში გამოქვეყნებიდან 10 დღის 

ვადაში, საჩივრის ამავე სისტემაში წარდგენის გზით, ან წინამდებარე საოქმო გადაწყვეტილების სახელმწიფო 



 2 

შესყიდვების ერთიან ელექტრონულ სისტემაში გამოქვეყნებიდან ერთი თვის ვადაში თბილისის საქალაქო 

სასამართლოს ადმინისტრაციულ საქმეთა კოლეგიაში (მის.: ქ. თბილისი, დავით აღმაშენებლის ხეივანი №64). 

 

შენიშვნა: სატენდერო კომისიის სხდომის ოქმზე შესრულებულია კვალიფიციური ელექტრონული 

ხელმოწერა სატენდერო კომისიის თავმჯდომარის, სატენდერო კომისიისა და სატენდერო კომისიის აპარატის 

წევრების მიერ. 

